
ᑐᓂᐅᕐᖃᑕᐅᑦᓴᐅᑎᒋᒋᐊᓕᒃ 
 
 

ᐱᐅᓯᒋᐊᕆᓂᖅ ᖃᓄᐃᓐᓂᖏᓐᓂᒃ ᐃᓗᓯᓕᕆᓂᐅᑉ ᐃᓄᓕᕆᓂᐅᓪᓗ ᓄᓇᕕᒻᒥ: ᓂᐲᑦ 
ᐊᑑᑎᖃᑦᓯᐊᖁᖅ 
 
 
ᑰᑦᔪᐊᖅ, ᑎᓯᒻᐱᕆ, 11, 2024 – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᑯᕐᓴᖁᑦ ᑐᓴᕐᑎᓯᒋᐊᒥᒃ 
ᐊᑐᐃᓐᓇᐅᓕᕐᓂᖓᓂᒃ ᓄᓇᕕᒻᒥ ᐱᒍᑦᔨᓃᑦ ᖃᓄᐃᓐᓂᖏᓐᓂᒃ ᐊᒻᒪᓗ ᐅᓐᓂᓗᒍᑎᓂᒃ ᑲᒪᔨᐅᑉ, ᑐᓂᒪᔪᖅ 
ᐃᑲᔪᕐᓂᒧᑦ ᐱᐅᓯᒋᐊᕆᓂᕐᒥᒃ ᖃᓄᐃᓐᓂᖓᓂᒃ ᐃᓗᓯᓕᕆᓂᐅᑉ ᐃᓄᓕᕆᓂᐅᓪᓗ ᓄᓇᕕᒻᒥᐅᓕᒫᓄᑦ. 
 
ᐱᔪᓐᓇᐅᑎᑏᑦ ᓯᖁᑦᑎᑕᐅᓯᒪᕙᑦ? ᓈᒻᒪᓴᖕᖏᓚᑏᑦ ᐱᒍᑦᔨᓂᕐᓂᒃ? ᓱᒋᐊᕈᓐᓇᖁᑎᑦ 
 
ᓄᓇᕕᒻᒥ ᐱᒍᑦᔨᓃᑦ ᖃᓄᐃᓐᓂᖏᓐᓂᒃ ᐊᒻᒪᓗ ᐅᓐᓂᓗᒍᑎᓂᒃ ᑲᒪᔨ ᑕᒫᓃᑦᑐᖅ ᓴᐳᑦᔨᓚᖓᑦᓱᓂ 
ᐊᑐᕐᑎᓂᒃ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ. ᐱᔪᓐᓇᐅᑎᑎᓐᓂᒃ ᓯᖁᑦᑎᑕᐅᓯᒪᔪᕆᑦᓯᒍᕕᑦ, ᓈᒻᒪᓴᖕᖏᑯᕕᑦ 
ᐱᒍᑦᔭᐅᒍᑎᑎᓐᓂᒃ, ᐅᕝᕙᓘᓐᓃᑦ ᐃᓱᒫᓘᑎᖃᕈᕕᑦ ᐱᓀᓗᑕᒥᒃ ᐃᓚᑎᓐᓅᓕᖓᔪᒥᒃ ᐅᕝᕙᓘᓐᓃᑦ ᓄᓇᕐᖃᑎᓐᓄᑦ, 
ᐅᓐᓂᓗᒍᑎᓕᐅᖁᔨᕗᒍᑦ ᐅᕝᕙᓘᓐᓃᑦ ᖃᐅᔨᔭᐅᑎᓗᒍ ᖃᓄᐃᓕᖓᔪᒦᓐᓂᐅᔪᖅ. 
 
ᓱᒨᑦ ᐅᓐᓂᓗᒍᑎᓕᐅᕆᐊᖃᑦᓴᕆᕗᖓ ᐅᕝᕙᓗᓐᓃᑦ ᖃᐅᔨᔭᐅᑎᑦᓯᓗᖓ ᖃᓄᐃᓕᖓᔪᒦᓐᓂᐅᔪᒥᒃ? 
 
ᐅᓐᓂᓗᒍᑎᓕᐅᕐᓂᖅ ᐅᕝᕙᓘᓐᓃᑦ ᖃᐅᔨᔭᐅᑎᑦᓯᓂᖅ ᖃᓄᐃᓕᖓᔪᒦᓐᓂᐅᔪᒥᒃ ᐃᑲᔪᕐᓯᔪᒃᑯᑦ 
ᖃᐅᔨᔭᐅᑎᑦᓯᕕᑦᓴᖅ ᐃᓱᒫᓘᑎᑎᓐᓂᒃ ᐊᒻᒪᓗ ᐃᑲᔪᕐᓯᓗᑎᑦ ᐅᕙᑦᑎᓂᒃ ᓇᓗᓀᕐᓯᓂᕐᒥᒃ ᐊᒻᒪᓗ ᑲᒪᓂᕐᒥᒃ 
ᐊᑑᑎᔪᓂᒃ ᐊᑐᕐᑐᑦ ᐱᔪᓐᓇᐅᑎᖏᑦ ᓯᖁᑦᑎᑕᐅᑐᐃᓐᓇᕆᐊᖃᕐᑎᓗᒋᑦ ᐅᕝᕙᓘᓐᓃᑦ ᐱᐅᓯᒋᐊᕐᑐᖃᕆᐊᖃᕐᐸᑦ. 
ᓂᐲᑦ ᑐᕃᓐᓇᑐᒥᒃ ᐃᑲᔪᕐᓯᒍᓐᓇᑐᖅ ᐱᕙᓪᓕᐊᑎᑦᓯᓂᕐᒥᒃ ᐊᑦᑕᓇᖕᖏᓂᕐᓴᒥᒃ, ᑲᒪᒍᐊᕐᓂᓴᒥᒃ ᐃᓗᓯᓕᕆᓂᕐᒥᒃ 
ᐃᓄᓕᕆᓂᕐᒥᓗ ᐃᓘᓐᓇᖏᓐᓄᑦ. 
 
“ᓄᓇᓕᕗᑦ ᐱᑕᖃᕆᐊᓕᒃ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᓲᓱᑦᓴᓯᐊᕐᑐᒥᒃ ᐊᒻᒪᓗ ᓴᐳᑦᔨᔪᒥᒃ 
ᐱᔪᓐᓇᐅᑎᖏᓐᓂᒃ ᐃᓄᓕᒫᑦ,” ᐅᖃᕐᑐᕕᓂᖅ ᔨᓂᕗ ᒪᓂᖅ-ᐅᐊᑦᑭᓐᔅ, ᑐᑭᒧᐊᑦᑎᓯᔨᒻᒪᕆᖓ ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᑲᑎᒪᔩᑦ. “ᐊᑐᐃᓐᓇᐅᓂᖓ ᓄᓇᕕᒻᒥ ᐱᒍᑦᔨᓃᑦ ᖃᓄᐃᓐᓂᖏᓐᓂᒃ ᐊᒻᒪᓗ ᐅᓐᓂᓗᒍᑎᓂᒃ 
ᑲᒪᔨᐅᑉ ᐊᑐᐃᓐᓇᐅᑎᑦᓯᕗᖅ ᐊᑦᑕᓇᖕᖏᑐᒥᒃ ᓴᐳᑦᔨᓯᐊᕐᑐᒥᒃ ᐊᕐᖁᑎᒥᒃ ᓄᓇᕕᒻᒥᐅᓄᑦ ᖃᐅᔨᑎᑦᓯᓂᕐᒧᑦ 
ᐃᓱᒫᓘᑎᒋᔭᒥᓂᒃ ᐊᒻᒪᓗ ᐊᑑᑎᓯᒪᔭᒥᓂᒃ, ᓲᖑᓰᒋᐊᓚᖓᔪᒥᒃ ᖃᓄᐃᓐᓂᖏᓐᓂᒃ ᐊᒻᒪᓗ 
ᑲᒪᑦᓴᐅᑎᒋᒍᓐᓇᓂᖏᓐᓂᒃ ᐱᒍᑦᔨᓂᑦᑕ.” 
 
ᐅᖄᓚᕕᒋᑎᒍᑦ ᐊᓪᓚᕕᒋᓗᑕᓘᓐᓃᑦ 
 
ᖃᐅᔨᑎᑦᓯᒍᒪᒍᕕᑦ ᐃᓱᒫᓘᑎᒋᔭᑎᓐᓂᒃ, ᖃᐅᔨᔭᐅᑎᑦᓯᓗᑎᑦ ᓈᒻᒪᓴᖕᖏᓂᕐᓂᒃ, ᐅᕝᕙᓘᓐᓃᑦ ᓄᐃᑦᓯᒍᒪᒍᕕᑦ 
ᖃᓄᐃᓕᖓᔪᒦᓐᓂᐅᔪᒥᒃ, ᐃᑲᔪᕐᑕᐅᒍᒪᒋᑦ: 
 
ᖃᕆᑕᐅᔭᒃᑯᑦ: complaints.nrbhss@ssss.gouv.qc.ca 
ᐊᑭᖃᖕᖏᑐᖅ ᐅᖄᓚᐅᑎ: 1-833-428-424 
 
ᐱᖁᔮᐱᒃ ᕿᒥᕐᕈᕈᓯᕐᒨᓕᖓᔪᖅ ᐊᑐᕐᑐᑦ ᐅᓐᓂᓘᑎᖏᓐᓂᒃ 
ᖃᐅᔨᒋᐊᕐᕕᓴᖅ, ᐱᖁᔮᐱᒃ ᕿᒥᕐᕈᕈᓯᕐᒨᓕᖓᔪᖅ ᐊᑐᕐᑐᑦ ᐅᓐᓂᓘᑎᖏᓐᓂᒃ ᓄᓇᕕᒻᒨᓕᖓᔪᖅ ᐊᑕᔪᖅ 
ᑖᑦᓱᒧᖓ ᑐᓴᕋᑦᓴᒧᑦ. ᑖᓐᓇ ᐊᓪᓚᓯᒪᔪᖅ ᐱᑕᖃᕐᑎᓯᔪᖅ ᑐᑭᓯᓇᑦᓯᐊᑐᓂᒃ ᑐᑭᓯᒋᐊᕈᑎᓂᒃ 
ᐅᓐᓂᓗᒍᑎᓕᐅᕐᓂᒨᓕᖓᔪᓂᒃ ᐊᒻᒪᓗ ᑐᓴᕐᑕᐅᑎᑦᓯᓯᐊᕋᓱᑦᓱᓂ ᐃᓱᒫᓘᑎᐅᔪᓕᒫᓂᒃ ᐊᑦᔨᒌᑦᑎᓯᔪᒃᑯᑦ, 
ᐃᔨᕐᓯᒪᔪᖃᖕᖏᑐᒃᑯᑦ. 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᔩᑦ ᓄᐃᑕᐅᓯᒪᑦᓱᑎᒃ 1978-ᒥ ᔦᒥᓯ ᐯᒥ ᑯᐯᓪᓗ ᑕᕐᕋᖓᓂ 
ᐊᖏᖃᑎᒌᒍᑎᒧᑦ. ᑲᒪᒋᔭᑦᓴᖃᕐᓱᑎᒃ ᑯᐯᒃᓕᒫᑲᓵᒥᒃ 55 ᐃᑳᖓᔫᑉ ᑕᕐᕋᖓᓃᑦᑐᒥᒃ ᓄᓇᒥᒃ 
ᐱᕕᑦᓴᖃᕐᑎᓯᒋᐊᖃᕐᓱᑎᒃ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᐅᑎᓂᒃ ᖁᓕᓪᓗ ᓯᑕᒪᓪᓗᓂ ᓄᓇᓕᓐᓃᑐᓂᒃ. 

ᐅᕙᖕᖓᑦ ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 
ᖃᐅᔨᒋᐊᑦᓯᐊᕈᒪᒍᕕᑦ: ᔨᓐᑐᓪ ᐯᓕᐊ-ᔫᓯᑉ 
 ᑐᓴᐅᒪᖃᑦᑕᐅᑎᓂᓕᕆᓂᕐᒥᒃ ᑐᑭᒧᐊᑦᑎᓯᔨ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 media.nrbhss@ssss.gouv.qc.ca 


